
يوه آکا شوانی جموں ہے  محمدامين  انجم  تے عبدالمجيد تيں خبر سُنو۔ پہلاں خاص خاص 

 خبر۔ 
<><><><><><><><><> 

۔   صدرِ  جمہو ريہ دروپدی  مُرمو نے  نوی دہلی مانہہ سابق نائب وزير اعظم لال کرشن   1٭
ايڈوانی   نانہہ اعلیٰ سويلين  اعزاز بهارت رتن نال نوازيو ہے۔    
۔ لوک سبها چناؤ تيں  پہلاں  سلامتی  دستاں  نے  جموں کشمير مانہہ فليگ مارچ کيو    2٭

 ہے۔
پولينگ  مرکزاں  نانہہ حساس  علا قاں   372۔ جموں  ريا سی   لوک سبها  حلقہ  مانہہ   3٭

 مانہہ آن آلا پولينگ اسٹيشن قرار دتو گيو ہے۔ 
سو جواناں  نانہہ خصوصی  تربيت    13۔   امرناته يا ترا تيں پہلاں  جموں کشمير مانہہ 4٭

 دتی گئی۔ 
۔تے وزير  خزانہ نرملا سيتها رمن  نے  دسيو ہے جے  بهارت غی کُل گهريلو پيداوار  5٭

فيصدی  تيں زيا ده  رہن غی امُيد ہے۔   8رواں  مالی  سال غی چوتهی سہ ماہی مانہہ   

 خبراں غی تفصيل نال پہلاں محمد  مبا رک ماہر۔  
President Advani 

صدرِ جمہو ريہ دروپدی  مُرمو نے  اج سابقہ  نائب وزير اعظم  لال کرشن ايڈونی نانہہ مُلک   
غو سب تيں بڑو سول انعام  بهارت رتن  دے  غے انُ غی عزت افزائی کی ہے۔ موصوفہ  نے  

يوه انعام  جناب  ايڈوانی نانہہ انُ غی دہلی آلی رہا ئش گاه ور  پيش کيو۔ نائب  صدر جگديپ   
دهنکڑ، وزير اعظم  نريندرمو دی، سابق نا ئب صدر ايم وينکيا نا ئيڈو، وزير دفاع راجناته  

سنگه، وزير داخلہ امت شاه  تے  جناب ايڈوانی  غا کنبہ غا افراد اس موقع ور موجو د تها۔  
اِک سماجی ذرائع ابلاغ پو سٹ ور صدر مرمو نے کہيو جے بهارتی  سيا ست غا  تجزيہ کا ر  

ر ور   طو  داہائياں  تيں   بهی زيا ده   وقت تک مثالی 7لال کرشن ايڈوانی نے سيا ستدان  
مانہہ کراچی مانہہ ہوؤ  تے ويں    1927مُلک غی خدمت کی ہے۔ جناب ايڈوانی غو جنم 

مانہہ تقسيم  غے وقت بهارت  آيا تها۔ صدرِ جمہو ريہ نے کہيو جے بهارت غی ثقافت    1947
مانہہ رام  مندر غی  تعمير    2024تازه کرن با رے   انُ غی انتهک جدو جہد ايو دهيہ مانہہ 

نال مکمل ہو ئی۔ صدر مُرمو نے   کہيو جے ايڈوانی آزادی تيں بعد  غا  انُ چند سيا سی   
 ليڈراں  وچوں  اک ہيں جنہاں نے  مُلک نانہہ ترقی  غا رستہ ور اگے بدهايو۔ 

Flag March 

حفاظتی دستاں نے کل جموں کشمير غا بکه بکه ضلعاں مانہہ فلِيگ ما رچ کيو۔ جس غو   
مقصد آتا لوک سبها  چناؤ مانہہ ووٹراں  مانہہ حفاظت غا سلسلہ مانہہ بهروسو پيدا کرنو تهو۔  

اپريل نانہہ   19مرحلہا مانہہ منعقد ويں گا  جن مانہہ    5لوک سبها چناؤ  جموں کشمير مانہہ 
  13مئی  اننت ناگ راجو ری، 7اپريل نانہہ جموں، 26ادُهم پور  لوک سبها حلقہ  مانہہ جد کہ 

مئی نانہہ با رہمولہ لوک سبها حلقہ  مانہہ ووٹ پايا جا ئيں گا۔ ووٹاں    20مئی  سرينگر اور 
جون  نانہہ ہوے گی۔ اس سلسلہ مانہہ ما رچ ضلع پوليس اور سی  اے پی ايف   4غی  گنتری 

غا گا ندربل،   قد کيو گيو۔ جن ضلعاں مانہہ ما رچ  ہوؤ انُ مانہہ  وادی کشمير غی طرفوں منع 



رہمولہ، پلوامہ، کلگام ،  سو پو ر، شوپياں، بانڈی و ره  اور بڈگام ضلع  شامل ہيں۔ پوليس  با
غا  اک ترجمان  نے  دسيو ہے جے حفاظتی  دستاں نے جموں صوبہ غا راجو ری  ضلع  اور  

 اس غا نزديکی علاقاں مانہہ وی   فليگ ما رچ کيو۔

Sensetive Polling Station 
جموں  ريا سی   پا رليمانی  حلقہ  مانہہ لوک سبها  چناؤ  غے مدِ نظر حفاظت سخت کی گئی   

پولينگ سٹيشناں غی شناخت حساس علا قاں مانہہ پايا جان آلا پولينگ   372ہے۔ تے 
ہے جے  حُکام    اسٹيشناں  غے طو ر  کی گئی ہے۔ آکاشوانی غا نمائنده  نے رپورٹ ٹوری

رليمانی  حلقہ    پہر مانہہ حفاظت تگڑی کر رہيا  ہيں۔ اس سلسلہ مانہہ خاص طو ر ور   پا
حساس علا قاں  مانہہ حفاظتی  دستہ  اپنی ڈيوٹی شروع کر رہيا ہيں  تا نجے سرحد ور  

بشمول پاکستان گو لی با ری    خطرو کہٹ کرن نانہہ يقينی بنايو  جا سکے۔ اس ضمن مانہہ  
پولينگ اسٹيشناں نانہہ    124ضلع راجو ری   غا سُندر بنی   کالاکوٹ حلقہ   مانہہ آن آلا 

حساس قرار دتو گيو۔ جت حفاظت با رے   فکر مندی  دسی  گئی ہے۔ اسے  طرح جموں ضلع  
پولينگ   425، جد کہ ضلع ريا سی   غا  53پولينگ  اسٹيشناں وچوں  88سو  4ہزار   1غا  

قاں مانہہ پايا جان آلا پولينگ سٹيشن قرار دتا گيا ہيں۔ حساس پولينگ  حساس علا  سٹيشن
سٹيشناں  نانہہ مضبوط بنان  غے علا وه  کئيں علا قاں مانہہ قوم  دشمن عناصر غی طرفوں  

کهودل روکن  غی خاطر اقدام کيا جا رہيا ہيں۔ اس سلسلہ مانہہ انتظاميہ غی طرفوں  وسيع  
حفاظتی   منصوبو تيار کر غے خصوصی حفاظتی   دستہ جموں کشمير پوليس غے نال تعينات  

کيا جا رہيا ہيں۔ تا نجے چناوی  کا روائی غے دوران  امن و قانون غی صورتحال برقرار  
 رکهی جا سکے۔ 

Nomination Jammu Lok Sabha 

ہو ر امُيد واراں  نے کا غذاتِ نا مزدگی پہريا جت دوجا  2جموں  لوک سبها  حلقہ   تيں کل 
امُيد واراں  مانہہ سُريندر سنگه   2اپريل نانہہ ووٹ پايا جا ئيں گا۔ ان   26مرحلہ  غے تحت  

آزاد امُيدوار اور بهارتيہ جنتا پا رٹی غا امُيد وار جُگل کشور  شرما ہيں جنہاں نے  جموں  
امُيد واراں    2لوک سبها حلقہ   غا  ريٹرننگ افسر غا دفتر مانہہ کاغذاتِ نامزدگی بهريا۔ ان 

ہو گئی ہے۔ قابلِ ذکر ہے   4غا کاغذاتِ نامزدگی پہرن   غے نال اِت کُل امُيد واراں غی گنتری   
بجا تک پہريا جا  سکيں۔   3بعد دوپہر 2024اپريل  4جے کاغذاتِ نامزدگی   

 India Bloc Maha Rally 

حذبِ اختلا ف  اتحاد انڈيا(اين  ڈی آئی اے) اج دہلی  غا رام  ليلہ ميدان  مانہہ بشمول دہلی غا   
کيجری وال  غی گرفتاری، کئی مسائيل غے خلاف  احتجاجی   ريلی  منعقد   وزير اعلیٰ ارويند

کر رہيو ہے۔ حذبِ اختلا ف  غا کئيں ليڈر اس  پروگرام  مانہہ حصو لے رہيا ہيں  تے انُ غو   
داعوو ہے جے  يوه پروگرام  آئين  تے جمہو ريت بچان غی خاطر منعقد کيو  جا رہيو ہے۔  

قابلِ ذکر ہے جے  پچهلا  سال غا جون  مہينہ مانہہ پٹنا مانہہ بنن آلا اس  اتحاد  غو يوه پہلو  
جلسو ہے۔ اسے  دوران  بهارتيہ جنتا  پارٹی نے کہيو ہے جے  يوه جمہو ريت بچان نہيں  

 بلکہ خاندان بچان تے بدعنوانی  چهپان واسطے پروگرام  ہے۔ 

 يہ خبر تم آکاشوانی  جموں  تيں سُن رہيا ہيں  خبراں  غا باقی  حصّہ نال  عبدالمجيد۔
Amarnath Yatra 



اس سال امرناته يا تره غے دوران يا ترياں غا  تحفظ تے سلامتی  نانہہ يقينی بنان غی   
روائياں   فات غے دوران  انتظام تے بچاؤ کاخاطرتياری  جا ری ہيں۔ انِ  تيارياں  مانہہ قدتی آ 

ور خصوصی دهيان  دتو جا رہيو ہے۔ آکا  شوانی جموں  غا نامہ نگا ر  نے  خبر دتی ہے  
جے  مرکزی انتظام  آلا علا قہ غی پہاڑياں  ور چڑن  غی سرگرمياں با رے   بچاؤ ٹيم نانہہ  
   ضلع سانبہ غا  نڈَ علا قہ  مانہہ تربيتی  سرگرمياں مانہہ لايو گيو ہے۔ تا نجے اوکها پہاڑی

قاں  مانہہ يا ترياں نانہہ بہتر طريقہ نال  گذرن مانہہ سہولت ہو سکے۔  يا د ره  جے جون  علا
مہينہ غا آخير مانہہ شروع ہو غے دو مہينہ  تک جا ری   رہن آلی امر ناته يا ترا مانہہ  

خاصی تعداد مانہہ مُلک اور بيرون  ملک تيں عقيدت مند يا ترا واسطے آويں۔ يا تره غے  
دوران کسے   حادثہ تيں بچن  تے کسے   ہنگامی صورتحال نال نمڑن  واسطے حُکام چو کنا  

سو  تربيت يا فتہ اہلکاراں    13ہيں۔ تے يا ترا غا رستہ ور کسے  وی  للکار نال نمڑن خاطر
نانہہ اِت معمور کيو جا ئے گو۔ لا س پسی پين، طوفان، اگ زنی غی واردات تے سڑک حادثہ  

وغيره غی صورت مانہہ يہ اہلکار اتُ بچاؤ کا روائی کريں گا۔ اہل کاراں  نانہہ رسا نال پلُ  
تعمير کرن، اوکهی جگہاں  وچوں  زخمياں نانہہ کڈن  تے زندگی بچان غی دوجی تربيت دتی  

 گئی۔

India GDP 
وزير خزانہ نر ملا سيتها رمن  نے  کہيو ہے جے روّاں مالی سال  غی چوتهی سہماہی مانہہ   

فيصد تيں متی  بده  جا ئے گی۔ ممبئی مانہہ    8بهارت غی مجموعی گهريلو پيداوار جی ڈی پی
اک سرمايہ کا ری  اجلاس  نال خطاب کرتاں واں انُہاں  نے کہيو جے مہنگائی غا بدهتا اثر  

مانہہ اسُے رفتار نال  بدهن  غو امکان  ہے۔ قابلِ ذکر ہے    2023/24غی وجہ نال  معيشت
  8جے بهارت جہيڑی  ايشيا غی تيجی بڑی  معيشت  ہے  اکتوبر تيں دسمبر مہيناں  بشکا ر 

فيصد تهی۔   7.6فيصد بدهی ہے۔ جہيڑی  پچهلی تيماہی مانہہ   4عشاريہ   

Easter 
رات مُلک بهر  غا  بکه بکه   اج دُنيا بهر مانہہ ايسٹر غو تہوار منايو  جا رہيو ہے۔ بيتی     

گهراں  مانہہ ادهی رات غی ايسٹر عبادت منعقد ہو ئيں۔ ايسٹر غا موقع ور  صدرِ جمہو  گرجا
ريہ دروپدی  مُرمو نے مُلک غا شہرياں  تے خاص طو ر  ور عيسائی مذہب غا لوکاں نانہہ  
مبارک با د  دتی ہے۔ نائب صدر جگديپ دهنکڑ نے وی  لوکاں نانہہ ايسٹر غی مبا رک با د  

دتی ہے۔ وزير اعظم  نريندرمودی نے وی   شادمانی آلا ايسٹر غی ہر ايکن نانہہ مباکباد پيش  
غا موقع ور لوکاں نانہہ  کی ہے۔ جموں کشمير غا ليفٹنٹ گو رنر منوج سنہا نے  وی  ايسٹر

رکباد پيش کی ہے۔ مبا  

Udhampur Accident 
ضلع  ادُهم پو ر گا  چنينی علاقہ مانہہ اک  کا ر  سڑک اپُروں  تلِک غے ڈونگی کهائی مانہہ   

افراد زخمی ہو گيا ہيں  چنينی غا  ايس   3شخص غی مو ت  تے  1جاپئی۔ جس غا نتيجہ مانہہ 
ڈی ايم  گُرديو کمار نے  دسيو ہے جے  چنينی ما دها رابطہ سڑک اپُر ما دها غے نزديک  

بوليرو کا ر ڈرائيور  کولوں  بے قابو ہو گے ڈونگی کهائی مانہہ جا پئی۔ پوليس نے مقامی  
لوکاں  غی مدد نال زخمياں نانہہ جا ئے حادثہ تيں کڈ غے کميونٹی ہيلته سينٹر جنينی علاج  
واسطے منتقل کيو۔ بدقسمتی  آلی گل ياه ہے جے   شفا خانے پجُن  ور ڈاکٹراں نے  ايکن  



قرار دتو۔ تے زخمياں غو علاج جا ری  ہے۔ اس با رے   اک معاملو    شخص نانہہ مُريو وه
 درج کر ليو  گيو ہے تے مزيد تحقيقات جا ری  ہے۔ 

FICCI JKL 

فيڈريشن  آف انڈيا  چيمبرس آف کمرس اينڈ انڈسٹری ايف ايل او  جمون کشمير  لداخ نے   
جموں مانہہ ٹی بی   غی بيماری  تيں نجات پان آلے پا سے   کو شش غا سلسلہ مانہہ   

ميراتهن دوڑ غو اہتمام کيو۔ جموں  يو نيو رسٹی تيں شروع ہو ئی اس دوڑ  غو مقصد نہ  
صرف ٹی بی  مرض با رے   بيداری   پيدا کرنو  بلکہ جموں کشمير  بهر مانہہ  ٹی بی  مرض  

نال  متاثر مريضاں نانہہ  ضروری  غذا واسطے امداد مہيا کرانو ہے۔ اس تيں علا وه  اس  
تقريب  مانہہ اس مرض نال نمڑن  خاطر ٹيسٹ تے علاج غی سہولت وی  رکهی تهی۔ اس دوڑ  

هٹا ہو غے پرُ جو ش  طريقہ نال اِس بيماری  نال لڑن  مانہہ حصو لين آلا شراکت داراں نے  اک
تے  اس نانہہ کہٹ کرن واسطے کو شش کرن غو  عہد کيو۔ چئيرمين  رُچيکا گپتا نے  اس    

 بولتاں واں  اس طرح کہيو۔۔۔۔ با ئيٹ۔۔ 

 اس غے نال ہی خبراں غو يوه بليٹن ختم ہوؤ۔ 
 


